
YB Tuan Lim Kit Siang [Gelang Patah] minta MENTERI KESIHATAN 

menyatakan sejauh mana dan sebab mengapa peruntukan bajet 

dikurangkan untuk hospital dan klinik dalam negara mengakibatkan 

pengurangan perkhidmatan dan bekalan perubatan kepada orang ramai. 

Tuan Yang Di-Pertua, 

Kementerian Kesihatan Malaysia (KKM) akan sentiasa menyediakan 

perkhidmatan kesihatan yang terbaik kepada rakyat pada kos yang 

berpatutan dan dengan tahap kepuasan yang tinggi. Namun dengan 

permintaan untuk perkhidmatan kesihatan di fasiliti kesihatan KKM yang 

bertambah dengan peningkatan kedatangan pesakit ke fasiliti kesihatan, 

penularan wabak penyakit, kemunculan penyakit baru, perkembangan 

teknologi kesihatan dan peningkatan harga telah menyumbang kepada 

cabaran-cabaran yang perlu dihadapi oleh Kementerian Kesihatan bagi 

mengekalkan kecemerlangan penyampaian perkhidmatan kesihatan. 

Namun begitu, KKM terus komited dalam menyediakan perkhidmatan 

kesihatan yang terbaik kepada rakyat di semua fasiliti kesihatan seluruh 

negara. 

Sehubungan dengan itu, KKM telah mengambil langkah-langkah 

mengoptimumkan perbelanjaan dengan mengamalkan langkah-langkah 

penjimatan serta melihat semula keutamaan bagi memastikan 

perkhidmatan kesihatan kepada rakyat tidak terjejas dengan mengamalkan 

perbelanjaan berhemah bagi mengelakkan pembaziran sumber-sumber, 

meningkatkan kecekapan, value for money dan memastikan keberkesanan 

program-program yang dilaksanakan. 

